
 

 

 

 

 

ᐃᓄᓐᓂᒃ ᐊᑦᑕᓇᖕᖏᑐᒦᑦᑎᓯᓂᕐᒥᒃ ᐱᓇᓱᕝᕕᒃ 

 
ᐱᓂᐊᕐᓂᕕᓂᕐᓂᒃ ᑐᓴᕐᑎᓯᒍᑎ 

ᔫᓂ 2021 - ᓯᑦᑎᒻᐱᕆ 2021 

 

ᐱᓂᐊᕐᓂᖓ ᐃᓄᓐᓂᒃ ᐊᑦᑕᓇᖕᖏᑐᒦᑦᑎᓯᑦᑕᐃᓕᓂᕐᒧᑦ ᐱᓇᓱᕝᕕᖓᑕ ᑲᖐᒋᔭᐅᑎᑦᓯᒋᐊᓪᓛᓂᕐᒥᒃ 

ᐱᒻᒪᕆᐅᓂᖓᓂᒃ ᐅᐃᒪᓇᕐᑐᖃᓕᕐᐸᑦ ᐊᑐᐃᓐᓇᐅᒪᑦᓯᐊᕐᓂᒥᒃ ᓄᓇᓕᓐᓂ ᐊᒻᒪᓗ ᓴᐳᒻᒥᔭᐅᓂᕐᒨᓕᖓᔪᑦ 

ᐱᓂᐊᕐᓂᖏᓐᓂᒃ.  ᐱᓗᐊᕐᑐᒥᒃ, ᐱᓇᓱᕝᕕᒃ ᐱᓇᓱᖃᑎᖃᓪᓚᕆᓲᖑᕗᖅ 14ᓂᒃ ᑕᕐᕋᒥ ᓄᓇᓕᓐᓂᒃ 

ᐸᕐᓇᓯᒪᑦᓯᐊᕆᐊᓪᓚᖁᓗᒋᑦ, ᐱᓇᓱᑦᑎᓂᒃ ᐊᒻᒪᓗ ᑎᒥᓂᒃ ᐃᑲᔪᕐᑎᓴᓂᒃ ᖃᒥᑎᕆᔨᓄᑦ ᐊᒻᒪᓗ ᕿᓂᕐᑏᑦ 

ᐊᐅᓚᓂᖏᓐᓄᑦ. 

ᐱᓇᓱᑦᑎᓕᕆᔩᑦ 

ᐃᓄᓐᓂᒃ ᐊᑦᑕᓇᖕᖏᑐᒦᑦᑎᓯᑦᑕᐃᓕᓂᕐᒧᑦ ᐱᓇᓱᕝᕕᖓ ᐱᓇᓱᑦᑎᑖᕋᑖᕐᓂᖁᖅ ᐅᑯᓇᓂ ᐱᓇᓱᒐᕐᓂ: 

- ᐱᐊᕐ-ᓗᒃ ᓕᔅᓵᕐ ᐱᓇᓱᑦᑎᑖᕆᔭᐅᓐᓂᖁᖅ ᐃᓄᓕᒫᓂᒃ ᐊᑦᑕᓇᕐᑐᒦᑦᑎᓯᑦᑕᐃᓕᓂᕐᒧᑦ 

ᐃᑯᐊᓪᓚᑕᐃᓕᓂᕐᒧᓗ ᐱᓇᓱᑦᑎᐅᑉ ᐃᓂᖓᓄᑦ. 

ᓄᓇᕕᒻᒥ ᐃᑯᐊᓚᒥᑦ ᐊᑦᑕᓇᕐᑐᒦᑦᑎᓯᑦᑕᐃᓕᓂᕐᒧᑦ ᖃᐅᔨᑎᑦᓯᒍᑎ (ᐃᓐᐃᕝᐃᔅᓯᐱ): ᐋᕐᑭᓱᕐᓯᒪᔪᑦ 

ᐱᓇᓱᑦᑕᐅᓂᖓ 

ᐳᕕᕐᓂᑐᖅ, ᐃᓄᒃᔪᐊᒃ, ᐊᑯᓕᕕᒃ, ᑲᖏᕐᓱᔪᐊᖅ ᐊᒻᒪᓗ ᓴᓪᓗᐃᑦ ᑕᕐᕋᒥ ᓄᓇᓖᑦ ᑲᑎᖕᖓᔨᖏᑦ 

ᖄᖏᕐᑎᓯᓐᓂᖁᑦ ᑐᑭᑖᕈᑎᒥᒃ ᑫᐋᔩᒥᒃ ᐱᔪᓐᓇᐅᑎᑖᕐᑎᓯᓂᕐᒥᒃ ᓄᑕᐅᓯᕐᑕᐅᓂᖏᓐᓄᑦ ᖃᒥᑎᕆᔩᑦ ᐃᓂᖏᓐᓂᒃ. 

ᑲᑎᖕᖓᓂᖃᕐᑯᖅ ᒫᓐᓇ ᓄᓇᓕᓐᓂ ᐃᓄᓕᒫᓅᓕᖓᔪᑦ ᐱᓇᓱᑦᑎᖏᓐᓂ ᑕᐃᒃᑯᐊ ᐱᓇᓱᒐᑦᓴᐃᑦ ᒥᑦᓵᓄᑦ.  

ᐳᕕᕐᓂᑐᒧᑦ ᐊᑯᓕᕕᒻᒧᓗ ᐊᐃᔪᖃᕐᓂᖁᖅ ᖃᐅᔨᓴᕆᐊᕐᑐᑐᓂᒃ ᐱᓇᓱᑦᑕᐅᒋᐊᓕᓐᓂᒃ.  ᐳᓚᕋᕐᓃᑦ ᐸᕐᓇᑕᐅᒪᕗᑦ 

ᐊᐅᒡᒍᓯᒥ ᓯᑉᑎᒻᐱᕆᒥᓗ ᐃᓄᒃᔪᐊᒧᑦ, ᑲᖏᕐᓱᔪᐊᒧᑦ ᓴᓪᓗᓄᓪᓗ.  ᓴᓇᒋᐊᓪᓛᕆᓃᑦ ᐊᖏᓖᒋᐊᕐᓃᓗ 

ᐸᕐᓇᑕᐅᒪᕗᑦ 2022ᒧᑦ. 

ᐃᑯᐊᓪᓚᑕᐃᓕᒪᓂᖅ 

ᐱᓇᓱᖃᑎᒋᑦᓱᒋᑦ ᑮᐃᒻᐃᔅᐲᑉ ᐱᕙᓪᓕᐊᓂᖅ ᐱᔭᑦᓴᖏᑦᑕ ᑐᕌᒐᖓᓂᒃ ᐊᒻᒪᓗ ᑫᐋᔩ ᑐᓴᕈᑎᓕᕆᕕᖓᑕ 

ᐱᓇᓱᕝᕕᖓᓂᒃ, ᐃᑯᐊᓪᓚᑐᖃᕐᐸᑦ ᐊᑦᑕᓇᕐᑐᒦᑦᑎᓯᑦᑕᐃᓕᓂᕐᒧᑦ ᓄᐃᑕᑎᑦᓯᓂᖅ ᐱᒋᐊᕐᓯᒪᓕᕐᑯᖅ ᐊᒻᒪᓗ 

ᑲᔪᓯᓛᕐᓱᓂ ᐆᒃᑑᐱᕆᒧᑦ ᑎᑭᓪᓗᒍ. ᑕᒪᓐᓇ ᓄᐃᑕᑎᑦᓯᓂᖅ ᑐᕌᖁᖅ ᐊᖏᕐᕋᕆᔭᐅᔪᓂᒃ ᐃᑯᐊᓪᓚᖃᑦᑕᑐᓄᑦ 

ᐅᐱᕐᖔᒥ ᖃᐅᔨᒪᐅᑎᕗᑦ ᐊᓪᓚᓯᒪᔪᑦ ᒪᓕᑦᓱᒋᑦ ᐃᑯᐊᓪᓚᓕᕐᕿᑕᓗᐊᖕᖑᐊᖃᑦᑕᖁᖅ.  ᑕᒪᓐᓇ ᓄᐃᑕᑎᑦᓯᓂᖅ 

ᑲᔪᓯᔪᖅ  ᐃᓚᐅᑎᑦᓯᕗᖅ ᐃᓅᖃᑎᒌᑦ ᑐᓴᐅᒪᖃᑎᒌᓐᓂᖏᓐᓄᑦ ᖃᕆᑕᐅᔭᒃᑯᑦ ᐊᒻᒪᓗ ᓴᕝᕙᑕᓕᒑᑦ ᑕᕐᕿᑕᒫᑦ 

ᐊᒧᔭᐅᖃᑦᑕᖁᑦ ᑭᐅᒌᑐᐊᕐᒪᑕ ᓇᐃᑦᑐᒥᒃ ᖃᐅᔨᓴᐅᑎᒥᒃ. 



ᐱᓇᓱᖃᑎᒋᑦᓱᒋᑦ ᐸᓚᐃᓴᐃᕝ ᑕᑯᓐᓇᕋᑦᓴᓕᐅᕐᑎᖏᑦ ᐊᒻᒪᓗ ᑫᐋᔩ ᑐᓴᕈᑎᓕᕆᔨᖏᑦᑕ ᐱᓇᓱᕝᕕᖓ ᐊᒥᓱᐃᑦ 

ᑕᑯᓐᓇᕋᑦᓴᐃᑦ ᓂᒪᑦᑐᑦ ᐃᒫᓂ ᐊᑦᑕᓇᕐᑐᒦᑦᑕᐃᓕᓂᕐᒧᑦ ᑕᑯᓐᓇᕋᑦᓴᓕᐊᖑᓐᓂᖁᑦ.  ᑕᒪᓐᓇ 

ᐱᓂᕐᓗᑕᐃᓕᒪᓂᕐᒧᑦ ᓄᐃᑕᑎᑦᓯᓂᖅ ᓄᐃᑕᐅᓛᕐᖁᖅ ᐅᑭᐊᑦᓴᖅ ᐊᒻᒪᓗ ᑲᓇᑕᓕᒫᒥ ᐊᑐᐃᓐᓇᐅᓛᕐᓱᓂ. 

ᑭᓇᒃᑯᑐᐃᓐᓇᐃᑦ ᐊᑦᑕᕐᓇᕐᑐᒦᖁᓇᒋᑦ ᐊᒻᒪᓗ ᐃᑯᐊᓪᓚᑕᐃᓕᓂᕐᒧᑦ ᐱᓇᓱᑦᑎ ᓄᓇᓕᓐᓄᑦ ᐳᓚᕋᖃᑦᑕᓕᕐᖁᖅ 

ᖃᐅᔨᓴᖃᑦᑕᓕᕐᓱᓂᓗ ᐃᑯᐊᓪᓚᑐᐃᓐᓇᕆᐊᓕᓐᓂᒃ ᐃᑯᐊᓪᓚᑐᐃᓐᓇᕆᐊᓕᓪᓚᕆᓐᓂᓗ ᐃᓪᓗᓂᒃ.  

ᐳᕕᕐᓂᑐᓕᐊᕐᓯᒪᓕᕐᑐᖅ ᔪᓚᐃ ᓈᓂᖓᓂ ᐊᒻᒪᓗ ᑲᖏᕐᓱᒧᒃ ᐊᐅᒡᒍᓯᐅᑉ ᐱᒋᐊᕐᓂᖓᓂ.  ᐳᓚᕋᕐᓂᖏᓐᓂ 

ᑕᐃᑲᓂ, ᐃᓪᓗᐃᑦ ᐆᑦᑑᑎᒋᓗᒍ ᐳᓖᓰᑦ ᐊᓪᓚᕕᖏᑦ, ᐃᓕᓐᓂᐊᕖᑦ ᐊᒻᒪᓗ ᐋᓐᓂᐊᕖᑦ ᖃᐅᔨᓴᕐᑕᐅᓂᕐᖁᑦ.  

ᐊᓪᓚᓯᒪᔪᑦ ᐊᐅᓪᓚᑎᑕᐅᖃᑦᑕᓕᕐᖁᑦ ᐃᓪᓗᓂᒃ ᐃᓪᓗᓕᓐᓄᑦ ᑲᒪᖁᑦᓱᒋᑦ ᐊᑦᑕᓇᕐᑐᓂ ᐅᕝᕙᓘᓃᑦ 

ᐃᓱᐃᓪᓕᖓᔪᓂᒃ ᖃᐅᔨᔭᕕᓂᕐᓂᒃ ᐃᑯᐊᓪᓚᑕᐃᓕᒪᓂᕐᒧᑦ ᖃᐅᔨᓴᕐᑎᓗᒋᑦ. 

ᐅᐃᒪᓇᕐᑐᒧᑦ ᐸᕐᓇᓂᖅ 

ᓄᓇᕕᒻᒥ ᐅᐃᒪᓇᕐᑐᓂᒃ ᐊᐅᓚᑦᓯᕕᖓ (ᐊᕐᐃᐅᓯ) 

ᑫᐋᔩ ᑭᓇᒃᑯᑐᐃᓐᓇᐃᑦ ᐊᑦᑕᕐᓇᕐᑐᒦᖁᓇᒋᑦ ᐱᒋᐊᕐᑎᓯᓐᓂᖁᖅ ᓄᓇᕕᒻᒥ ᐅᐃᒪᓇᕐᑐᓕᕆᓂᕐᒥ ᐊᐅᓚᑦᓯᕕᒻᒥᒃ 

(ᐊᕐᐃᐅᓯ) ᒫᑦᔨ 16, 2020ᒥ, ᐊᒻᒪᓗ; ᐃᓄᓐᓂᒃ ᐊᑦᑕᓇᕐᑐᒦᑦᑎᓯᑦᑕᐃᓕᓂᕐᒧᑦ ᐱᓇᓱᕝᕕᖓ, ᓯᕗᓕᕐᓂᒥᒃ 

ᐸᐸᑦᓯᓂᕐᒥᓗ ᑲᔪᓯᖏᓐᓇᖁᖅ ᑕᕐᕋᒥ ᓄᓇᓕᓐᓄᑦ ᖃᓂᒪᓐᓇᔪᐊᖃᕐᑎᓗᒍ ᓄᓇᕐᔪᐊᓕᒫᒥ ᑰᕕᑦ-19ᒥᒃ, 

ᐱᓗᐊᕐᑐᒥᒃ ᑲᑎᒪᖃᑎᖃᖃᑦᑕᓱᑎᒃ ᓄᓇᕕᒻᒥ ᓯᕗᓕᕐᑎᓂᒃ ᐊᒻᒪᓗ ᐊᑕᐅᑦᓯᑰᕐᑎᓯᑦᓱᑎᒃ ᓄᓇᓕᓐᓂ 

ᐅᐃᒪᓇᕐᑐᓕᕆᔨᓂᒃ (ᐃᒻᐃᐊᕐᑎ). 

ᓄᓇᕕᒻᒥ ᐊᐅᓚᑦᓯᓂᕐᒥᒃ ᑲᑎᒪᔨᖏᑦ (ᐊᕐᐅᓯ) 

ᓄᓇᕕᒻᒥ ᐊᐅᓚᑦᓯᓂᕐᒥᒃ ᑲᑎᒪᔨᖏᑦ (ᐊᕐᐅᓯ) ᑲᑎᒪᖃᑎᖃᖃᑦᑕᖏᓐᓇᖁᑦ ᐊᐃᑉᐸᖓᓐᓂᐅᑉ ᐊᐃᑉᐸᖓᓂᑕᒫᑦ 

ᐊᒻᒪᓗ ᕿᒥᕐᕈᖃᑦᑕᓱᑎᒃ ᖃᓄᐃᓕᖓᓂᖓᓂᒃ ᓄᓇᕕᒻᒥ ᓄᓇᕐᔪᐊᓕᒫᒥ ᖃᓂᒪᓐᓇᖅ ᐱᑦᔪᑎᒋᑦᓱᒍ.  ᐃᓐ-ᕆᐸᒃ 

ᑲᑎᓯᖃᑦᑕᖏᓐᓇᖁᖅ ᕆᐊᖃᓕᕋᒥᒃ ᓄᓇᕕᒻᒥ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ 

ᑲᑎᒪᔨᖏᓐᓂᒃ(ᐃᓐᐊᕐᐱᐃᔅᐃᔅᐃᔅ) ᐊᓯᖏᓐᓂᓗ ᓄᓇᕕᒻᒥ ᐱᓇᓱᖃᑎᖏᓐᓂᒃ ᑲᒪᑦᓱᑎᒃ ᐊᑦᓱᕈᕐᓇᑐᓂᒃ ᓄᓇᕕᒻᒥ 

ᑰᕕᑦ-19ᒨᓕᖓᔪᓂᒃ. 

ᓄᓇᕕᒻᒥ ᐅᐃᒪᓇᕐᑐᓄᑦ ᐊᑐᐃᓐᓇᐅᒪᓂᕐᒧᑦ ᐸᕐᓇᓯᒪᐅᑎ (ᐃᓐᐃᐱᐱ) 

ᐸᕐᓇᓂᖅ ᐊᒻᒪᓗ ᐱᕙᓪᓕᐊᑎᑦᓯᓂᖅ ᓄᓇᕕᐅᑉ ᐅᐃᒪᓇᕐᑐᓄᑦ ᐊᑐᐃᓐᓇᐅᓂᕐᒧᑦ ᐸᕐᓇᓯᒪᐅᑎᖓᓂᒃ (ᐃᓐᐃᐱ) 

ᑲᔪᓯᕗᖅ ᐊᒻᒪᓗ ᖃᐅᔨᑎᑦᓯᒍᑎ ᐋᕐᕿᓱᕐᑕᐅᓛᕐᓱᓂ ᑕᒃᑲᓂ ᑫᐋᔩ ᓄᓇᓕᓕᒫᑦ ᑲᑎᖕᖓᔨᖏᑦ ᐃᓚᐅᑎᓪᓗᒋᑦ 

ᑲᑎᒪᓂᖓᓂ.  ᐊᓱᐃᓛ, ᐃᓄᓐᓂᒃ ᐊᑦᑕᓇᖕᖏᑐᒦᑦᑎᓯᑦᑕᐃᓕᓂᕐᒧᑦ ᐱᓇᓱᕝᕕᖓ ᑲᑎᓯᓛᕐᖁᖅ ᑫᐋᔩ 

ᐱᓇᓱᕝᕕᖏᓐᓂᒃ ᐊᒻᒪᓗ ᑲᑎᓯᓗᑎᒃ ᓯᕗᓪᓕᐹᒥ ᐃᓕᑕᕆᔭᓂᒃ ᐃᓐ-ᕇᐹᒃᑯᓂᒃ ᐱᓇᓱᖃᑎᓕᒫᑦᓯᐊᖏᓐᓂᒃ 

ᑎᒥᐅᔪᓂᒃ ᑲᑎᓯᒻᒥᓗᑎᒃ ᑕᑯᑎᑦᓯᓗᑎᒃ ᓄᓇᕕᒻᒥ ᐅᐃᒪᓇᕐᑐᖃᓕᕐᐸᑦ ᐊᑐᐃᓐᓇᐅᒪᓂᐅᑉ ᐸᕐᓇᑕᐅᓯᒪᐅᑎᖓᓂᒃ 

ᐊᒻᒪᓗ ᐱᓇᓱᖃᑎᒌᑉᐸᓕᐊᓂᐅᑉ ᑐᖕᖓᕕᖏᓐᓂᒃ ᐱᒋᐊᕐᑎᓯᓗᑎᒃ ᑖᑦᓱᒪ ᐊᓪᓚᖁᑎᖏᓐᓂ. 

 

ᓯᑑᓂᖅ ᑰᑦᔪᐊᕌᐱᐅᑉ ᓴᓂᐊᓂ 

ᐃᓄᓕᒫᓂᒃ ᐊᑦᑕᓇᑦᑐᒦᑦᑎᓯᑦᑕᐃᓕᓂᐅᑉ ᒥᓂᔅᑕᖓ (ᐃᒻᐃᔅᐱ) ᐃᓚᖃᕐᓱᓂ ᖃᐅᔨᒪᔪᒻᒪᕆᓐᓂᒃ 

ᐃᖏᕐᕋᔪᓕᕆᓂᐅᑉ ᒥᓂᔅᑕᖏᓐᓂᒃ (ᐃᒻᑎᑯ) ᐱᓯᒪᔪᓂᒃ ᑰᑦᔪᐊᕌᐱᒃ-ᒍᐊᑉᒪᑰᔅᑐᐃᒨᕐᓂᖁᑦ ᔪᓚᐃ 21ᒥ 



ᖃᐅᔨᓴᕆᐊᕐᑐᓱᑎᒃ ᓯᑑᓂᐅᑉ ᓱᕐᕋᐃᓯᒪᓂᖓᓂᒃ ᑰᑦᔪᐊᕌᐱᐅᑉ ᑰᖓᓂ.  ᐱᓇᓱᐊᕐᓂᒥ ᐱᓇᓱᖃᑎᒌᑦ 

ᒪᕐᕈᐃᕈᕐᑎᑕᐅᓐᓂᖁᑦ:  ᐱᓇᓱᖃᑎᒌᑦ ᐊᐃᑉᐸᖏᑦ ᖃᐅᔨᓴᕐᓂᖁᑦ ᑰᑉ ᓯᓈᓂ ᓄᓇᓖᓐᓂ ᐊᐃᑉᐸᖏᑦ 

ᑰᒻᒦᑎᓪᓗᒋᑦ ᓯᑑᕝᕕᕕᓂᕐᒥ ᖃᐅᔨᓴᕐᓱᑎᒃ ᓱᕐᕋᐃᓂᖓᓂᒃ ᓯᑑᓂᐅᑉ ᑰᒻᒥᒃ ᓯᑐᕕᕕᓂᕐᒥᒃ. 

ᕿᒥᕐᕈᓂᖏᑦᑕ ᑲᑎᕐᓱᑕᐅᓂᖏᑦ ᑖᒃᑯᐊ ᐱᓇᓱᐊᕐᑐᑦ ᒪᕐᕈᐃᒃ ᓱᕐᖁᐃᓯᓐᓂᖁᖅ ᖁᒻᒧᐊᑎᑕᐅᓯᒪᔪᒃᑯᑦ 

ᐊᑦᔨᓕᐊᕕᓃᑦ ᖃᐅᔨᑎᑦᓯᒋᐊᖕᖓᐅᑎᕕᓂᖏᓐᓂᒃ ᑰᑉ ᓯᓈ ᓱᒃᑯᓗᐊᕐᓂᖏᒻᒪᑦ ᓄᓇᓖᑦ ᓴᓂᐊᓂ.  ᐊᒻᒪᓗ, 

ᐃᒪᓕᕆᔨᒻᒪᕇᑦ ᓂᕆᐅᒐᑎᒃ ᐃᒪᐅᑉ ᐊᕐᖁᑎᖓᓂᒃ ᖃᐅᔨᓐᓂᖁᑦ ᓯᒥᑦᑕᐅᒪᓪᓗᐊᖏᒋᐊᖓ.  

ᓱᓇᒐᓚᖃᖏᓐᓇᖁᖅ ᐊᒥᓱᓂᒃ ᐃᒪᐅᑉ ᐊᕐᖁᑎᖓᓂ ᓯᓈᓂᓗ ᑭᓯᐊᓂ ᐊᑦᑕᓇᖕᖏᑐᖅ ᐅᒥᐊᕐᑐᕕᒋᑦᓱᒍ.  

ᐅᐱᕐᖔᒥ, ᓱᓇᒐᓚᐃᑦ ᐊᒥᓲᓂᖏᑦ ᓯᓈᓂ ᑕᐃᒪᐃᑦᓴᐃᓈᖏᓐᓇᓂᖁᑦ ᓱᓇᒐᓚᐃᑦ ᐲᔭᕐᐸᓕᐊᓂᖏᑦ ᐅᐱᕐᖓᓴᒥ 

ᐲᔭᕐᐸᓕᐊᖃᑦᑕᓛᕐᒪᑕ ᓯᑰᑉ ᐊᐅᕙᓪᓕᐊᓂᖓ ᒪᓕᓪᓗᒍ ᐊᕐᕌᒍᓂ ᐊᒥᓱᓂ ᖃᐃᔪᓂ.  ᐃᒻᐃᔅᐱ ᐊᒻᒪᓗ ᐃᒻᑎᑰ 

ᖃᐅᔨᑎᑦᓯᓂᕐᑯᑦ ᓄᓇᓖᓐᓂᒃ ᑕᒪᖏᓐᓂᒃ ᕿᑎᕋᓕᕇᕋᑖᕐᖃᒥᐅᑎᓪᓗᒍ ᔪᓚᐃ 22ᒥ. 

ᐃᒪᕐᐱᒥ ᓴᓗᒪᐃᓪᓕᑕᕕᓃᑦ 

ᑲᑎᖕᖓᒋᐊᖕᖓᐅᑎ ᓯᓈᒥᒃ ᓴᐳᒻᒥᔨᓂᒃ ᑲᓇᑕᒥ - ᐅᐃᒪᓇᕐᑐᓕᕆᔩᓪᓗ ᑭᒡᒐᑐᕐᑎᖏᓐᓂᒃ ᐊᑑᑎᔭᐅᓐᓂᖁᖅ 

ᐊᐅᒡᒍᓯ 3ᒥ ᐱᓇᓱᖃᑎᒌᒋᐊᖕᖓᐅᑎᐅᑦᓱᓂ ᑕᐃᒫᓯᐊᖅ ᑲᒪᑦᓯᐊᓂᕐᒥᒃ ᐃᒪᕐᐱᒥ ᓴᓗᒪᐃᓪᓕᑎᕆᓂᐅᓲᑦ 

ᓱᒃᑯᓇᕐᑐᓄᑦ ᐊᑑᑎᓲᓄᑦ.  ᖃᐅᔨᑎᑦᓯᓂᕐᖁᑦ ᑎᓕᔭᐅᒪᓂᖓ ᒪᓕᑦᓱᒍ ᐊᒻᒪᓗ ᖃᓄᐃᓘᕐᑐᓴᐅᓂᖓ ᑫᐋᔩᑉ 

ᐃᒪᕐᐱᒃ ᓴᓗᒪᐃᓪᓕᑕᐅᓐᓂᐸᑦ ᓱᒃᑯᓇᕐᑐᓄᑦ. 

ᑲᑎᖕᖓᓂᐅᑉ ᑐᖓᓕᖓ ᐸᕐᓇᑕᐅᕗᖅ ᓯᑦᑎᒻᐱᕆᐅᑉ ᓈᓂᖓᓄᑦ ᑕᐃᑲᓂ ᑫᐋᔩ ᐃᓄᓐᓂᒃ 

ᐊᑦᑕᓇᖕᖏᑐᒦᑦᑎᓯᓂᕐᒥᒃ ᐱᓇᓱᕝᕕᒃ ᑎᓕᔭᐅᒪᐅᑎᒥᓂᒃ ᑐᑭᓯᑎᑦᓯᒋᐊᓪᓛᓗᓂ ᐅᖄᖃᑎᖃᕐᓂᖓᓗ ᐱᒋᐊᓛᕐᖁᖅ 

ᑭᐅᒍᑎᑦᓯᐊᒥᒃ ᑭᐅᔭᐅᑦᓯᐊᕋᓱᓪᓗᓂ ᓄᓇᕕᒻᒥ ᓄᓇᓕᓐᓂᓗ ᐱᓇᓱᖃᑎᒥᓂᑦ ᐃᒪᕐᐱᒥ ᓱᒃᑯᓇᕐᑐᓄᑦ 

ᓴᓗᒪᐃᓪᓕᑕᐅᓂᕕᓂᕐᒧᑦ. 

 

ᖃᒥᑎᕆᔨᐅᒋᐅᕐᓴᓂᕐᒥᒃ ᐃᓕᓐᓂᐊᓂᖅ 

ᐊᑐᐃᓐᓇᐅᕕᖃᕐᓂᖅ ᑲᓇᑕᒥ ᖃᒥᑎᕆᔩᑦ ᐃᓕᓐᓂᐊᕕᖓᑕ (ᐃᐃᓐᐱᑯ) ᑲᑎᕐᓱᐃᕕᖓᓂᒃ ᐊᑐᕐᓂᖃᓪᓚᕆᓐᓂᖁᖅ 

ᔪᓚᐃ 2021 ᓈᓂᖓᓂ.  ᒫᓐᓇᐅᓂᖓᓂ, ᐃᓕᓐᓂᐊᑎᑦᓯᔨᓂᒃ ᑲᑎᖕᖓᖃᑎᖃᕐᓃᑦ, ᐱᓇᓱᖃᑎᖏᓐᓂᒃ ᐊᒻᒪᓗ 

ᐱᖃᕐᑎᓯᔨᓂᒃ ᐃᓕᓐᓂᐊᑎᑦᓯᓂᕐᒧᑦ ᐸᕐᓇᐃᓂᕐᒧᑦ ᑲᔪᓯᑎᑕᐅᓐᓂᖁᑦ. ᖃᖓᑦᑕᔫᒧᑦ ᖃᒥᑎᕆᓂᖅ ᒥᕝᕕᓂ 

ᖃᖓᑕᑦᔫᓪᓗ ᓄᓇᖓᓂ ᐃᓕᓐᓂᐊᓂᖅ, ᒪᓕᑦᓱᒋᑦ ᑲᓇᑕᒥ ᖃᖓᑕᔫᓕᕆᓂᕐᒧᑦ ᒪᓕᒐᐃᑦ (ᓯᐃᐊᕐᐃᔅ) 

ᐸᕐᓇᑕᐅᓐᓂᖁᖅ ᓯᑦᑎᒻᐱᕆᐅᑉ ᕿᑎᖓᓄᑦ ᐱᖓᓱᓂ ᓄᓇᓕᓐᓂ (ᑰᑦᔪᐊᕌᐱᒃ, ᐳᕕᕐᓂᑐᖅ, ᐊᒻᒪᓗ ᓴᓪᓗᐃᑦ). 

ᐊᒻᒪᓗ, ᐃᓕᓐᓂᐊᓃᑦ ᐋᕐᕿᓱᕐᑕᐅᓂᕐᖁᑦ ᐊᕐᕌᒍᓕᒫᕐᓯᐅᑎᒧᑦ ᖃᒥᑎᕆᔩᑦ ᐊᖓᔪᕐᖄᖏᑦᑕ ᑲᑎᖕᖓᓂᖓᓄᑦ 

ᑰᑦᔪᐊᕐᒥ ᓇᒻᒥᓂᖅ ᐃᓗᓕᓕᓐᓂᒃ ᐊᓂᕐᑎᕆᐅᑎᓂᒃ (ᐃᔅᓯᐱᐃ) ᐋᕐᖀᓱᐃᒋᐊᓪᓛᓂᕐᒥᒃ ᑲᒪᑦᓯᐊᕐᓂᕐᓂᓗ ᐊᒻᒪᓗ 

ᖃᐅᔨᓴᕐᓂᒥᒃ ᐱᑦᔪᑎᖏᓐᓂᒃ ᖃᓄᐃᓕᖓᓂᕐᓂᓗ ᐃᑯᐊᓪᓚᑑᑉ, ᐊᑦᑐᐊᔪᖅ ᓄᓇᓕᕐᔪᐊᖑᖕᖏᑐᑦ ᐱᓇᓱᑦᑎᖏᑦᑕ 

(ᐅᐃᓐᔪ) ᐃᓕᑕᕆᔭᐅᒍᑎᖓᓂᒃ. 

 

ᖃᒥᑎᕆᔩᑦ ᐊᖓᔪᕐᖄᖏᑦᑕ ᑲᑎᖕᖓᓂᖅ ᐊᕐᕌᒍᓕᒫᕐᓯᐅᑎ  

ᐸᕐᓇᓂᖅ ᐱᒋᐊᕐᓯᒪᓕᕐᖁᖅ ᖃᒥᑎᕆᔩᑦ ᐊᖓᔪᕐᖄᖏᑦᑕ ᐊᕐᕌᒍᓕᒫᕐᓯᑎᒥ ᑲᑎᖕᖓᓂᖓᓄᑦ ᑰᑦᔪᐊᒥ ᐆᒃᑑᐱᕆ 

10ᒥᑦ ᐆᒃᑑᐱᕆ 16ᒧᑦ. ᑕᐃᑲᓂ ᐱᓇᓱᐊᕈᓯᕐᒥ, ᖃᒥᑎᕆᔩᑦ ᐊᖓᔪᕐᑳᖏᑦ ᐅᑯᓂᖓ ᐃᓕᓐᓂᐊᑎᑕᐅᓛᕐᑐᑦ: 



- ᓇᒻᒥᓂᖅ ᐃᓗᓕᓕᒻᒥᒃ ᐊᓂᕐᑎᕆᐅᑎᒥᒃ (ᐃᔅᓯᐱᐃ) ᐋᕐᖀᒋᐊᓪᓛᓂᕐᒥᒃ ᐊᒻᒪᓗ ᑲᒪᑦᓯᐊᓂᕐᒥᒃ. 

- ᖃᐅᔨᓴᕐᓂᒥᒃ ᐱᑦᔪᑎᖏᓐᓂᒃ ᖃᓄᐃᓐᓂᖏᓐᓂᓗ ᐃᑯᐊᓪᓚᑑᑉ. 

 

ᐅᖄᖃᑎᒌᓐᓂᖃᓛᕐᒥᔪᑦ ᖃᒥᑎᕆᔩᑦ ᐊᖓᔪᕐᖄᖏᓐᓂᒃ ᐅᖄᖃᑎᖃᕐᓗᑎᒃ ᐃᑯᐊᓪᓚᑕᐃᓕᒪᓂᖅ ᐱᑦᔪᑎᒋᓗᒍ 

ᓄᐃᑕᑎᑦᓯᓂᕐᒥᒃ, ᐊᖏᕐᕋᕆᔭᓄᑦ ᐳᓚᕋᖃᑦᑕᓃᑦ, ᐱᓇᓱᑦᑎᒥᓂᒃ ᐱᓇᓱᑦᑎᖃᖏᓐᓇᓂᖅ ᐊᒻᒪᓗ 

ᖃᒥᑎᕆᔨᑦᓴᓯᐅᕐᓂᖅ. ᐊᕐᕌᒍᑕᒫᕐᓯᐅᑎ ᖃᒥᑎᕆᔩᑦ ᐊᖓᔪᕐᑳᖏᑕ ᑲᑎᒪᓂᖓ ᐊᑑᑎᔭᐅᓛᕐᑐᖅ 

ᐃᑯᐊᓪᓚᑕᐃᓕᒪᓂᐅᑉ ᑕᕐᕿᖓ ᓇᓪᓕᐅᑎᓯᒪᓕᕐᐸᑦ ᐆᒃᑑᐱᕆᒥ, ᐱᓇᓱᖃᑎᒌᓐᓂᖓ ᑫᐋᔩ ᑐᓴᕈᑎᓕᕆᔨᖏᑦᑕ 

ᐱᓇᓱᕝᕕᖓᓂᒃ ᑖᒃᑯᐊ ᑕᑯᑦᓴᐅᓯᐊᖁᓪᓗᒋᑦ ᖃᓄᐃᓘᕐᓂᐅᔪᑦ ᑰᑦᔪᐊᒥ ᐃᑯᐊᓪᓚᑕᐃᓕᒪᓂᐅᑉ ᒥᑦᓵᓄᑦ. 

 

ᓱᖃᑦᓯᐅᑏᑦ ᐊᓯᖏᑦ 

ᐃᓄᓐᓂᒃ ᐊᑦᑕᕐᓇᖕᖏᑐᒦᑎᑦᓯᔩᑦ ᐱᓇᓱᑦᑎᖏᑦ ᐃᑲᔪᕐᓯᒪᖏᓐᓇᓲᖑᕗᑦ ᓄᓇᕕᓕᒫᒥ.  ᐃᓄᓐᓂᒃ 

ᐊᑦᑕᓇᖕᖏᑐᒦᑦᑎᓯᔩᑦ ᐱᓪᓗᑯᒋᐊᓕᓐᓂᒃ ᐱᓇᓱᑦᑏᑦ ᖃᐅᔨᒋᐊᓲᖑᕗᑦ 14ᓄᑦ ᓄᓇᓕᓐᓄᑦ ᐃᑲᔪᕈᒪᑦᓱᑎᒃ 

ᑲᑎᕐᓱᐃᒍᒪᑦᓱᑎᓪᓗ ᑐᓴᕋᑦᓴᓂᒃ ᐊᑦᔨᒌᖕᖏᑐᓂᒃ ᖃᒥᑎᕆᕕᓐᓂᒃ ᒪᕐᕈᕕᑦᓱᑎᒃ ᑕᕐᕿᑕᒫᑦ.  ᖃᒥᑎᕆᕕᓐᓂ 

ᓄᓇᓕᓐᓂ ᐳᓚᕋᕐᓂᖃᕐᓂᖁᖅ ᑲᖏᕐᓱᔪᐊᒥ, ᐊᒻᒪᓗ ᓴᓪᓗᓂ ᔪᓚᐃ ᕿᑎᖓᓂ, , ᑲᖏᕐᓱᒥ ᐊᐅᒡᒍᓯᐅᑉ 

ᐱᒋᐊᕐᓂᖓᓂ ᐊᑯᓕᕕᒻᒥᓗ ᐊᐅᒡᒍᓯᐅᑉ ᕿᑎᖓᓂ ᐃᑲᔪᕈᒪᑦᓱᑎᒃ ᓄᓇᓕᐅᑉ ᖃᒥᑎᕆᔨᖏᓐᓂᒃ. 

 

ᐃᓄᓐᓂᒃ ᐊᑦᑕᓇᖕᖏᑐᒦᑎᓯᔩᑦ ᐱᓇᓱᕝᕕᖓ 

ᑯᕆᒃ ᓕᓐᑳᑦ, ᑐᑭᒧᐊᑦᑎᓯᔨ, ᑰᑦᔪᐊᖅ 

ᐅᖄᓚᐅᑎᖓ :819 964-2961, ᑭᓯᑦᓯᒍᑎᖓ :2312, ᖃᕆᑕᐅᔭᒃᑯᑦ ᐊᓪᓚᑖᕐᕕᖓ : clingard@krg.ca 

 

ᑲᒦ ᓗ ᑳᓪ ᐲᓐ, ᐃᓄᓐᓂᒃ ᐊᑦᑕᓇᖕᖏᑐᒦᑦᑎᓯᔩᑦ ᑐᑭᒧᐊᑦᑎᓯᔨᖓ, ᑰᑦᔪᐊᖅ 

ᐅᖄᓚᐅᑎᖓ :819 964-2961, ᑭᓯᑦᓯᒍᑎᖓ :2268, ᖃᕆᑕᐅᔭᒃᑯᑦ ᐊᓪᓚᑖᕐᕕᖓ : cpayne@krg.ca 

 

ᓗᐃ ᐃᒻ.ᑐᒫᕐ, ᖃᒥᑎᕆᓂᕐᒥᒃ ᐃᓕᓐᓂᐊᑎᑦᓯᔨ, ᑰᑦᔪᐊᖅ 

ᐅᖄᓚᐅᑎᖓ :819 964-2961, ᑭᓯᑦᓯᒍᑎᖓ :2272, ᖃᕆᑕᐅᔭᒃᑯᑦ ᐊᓪᓚᑖᕐᕕᖓ : ldemers@krg.ca 

ᑯᕆᔅ ᑕᕐᕿᐊᐱᒃ, ᐃᓄᓐᓂᒃ ᐊᑦᑕᓇᖕᖏᑐᒦᑦᑎᓯᓂᕐᒥᒃ ᐱᓇᓱᑦᑎ, ᑰᑦᔪᐊᖅ 

ᐅᖄᓚᐅᑎᖓ :819 964-2961, ᑭᓯᑦᓯᒍᑎᖓ :2314, ᖃᕆᑕᐅᔭᒃᑯᑦ ᐊᓪᓚᑖᕐᕕᖓ : ktukkiapik@krg.ca 

 

ᐱᐊᕐ-ᓗᒃ ᓕᔅᓵᕐ, ᐃᓄᓕᒫᓂᒃ ᐊᑦᑕᓇᕐᑐᒦᑦᑎᓯᑦᑕᐃᓕᓂᖅ ᐊᒻᒪᓗ ᐃᑯᐊᓪᓚᑕᐃᓕᓂᕐᒥᒃ ᐱᓇᓱᑦᑎ, ᑰᑦᔪᐊᖅ 

ᐅᖄᓚᐅᑎᖓ :819 964-2961, ᑭᓯᑦᓯᒍᑎᖓ :2398, ᖃᕆᑕᐅᔭᒃᑯᑦ ᐊᓪᓚᑖᕐᕕᖓ : pllessard@krg.ca 

 

ᔪᐊᑕᓐ ᔫᓐᔅ, ᐃᓄᓐᓂᒃ ᐊᑦᑕᓇᖕᖏᑐᒦᑦᑎᓯᓂᕐᒥᒃ ᐱᓇᓱᑦᑎ, ᑰᑦᔪᐊᕌᐱᒃ 

ᐅᖄᓚᐅᑎᖓ :819 929-3091, ᖃᕆᑕᐅᔭᒃᑯᑦ ᐊᓪᓚᑖᕐᕕᖓ : jjones@krg.ca 

ᔅᑏᕙᓐ ᒍᐊᓪᑯ, ᐊᑦᑕᓇᖕᖏᑐᒦᑦᑎᓯᓂᕐᒥᒃ ᐱᓇᓱᑦᑎ, ᓴᓪᓗᐃᑦ 

ᐅᖄᓚᐅᑎᖓ :819 255-8801, ᑭᓯᑦᓯᒍᑎᖓ :228, ᖃᕆᑕᐅᔭᒃᑯᑦ ᐊᓪᓚᑖᕐᕕᖓ : swalker@krg.ca 

